
Beldurraren
aurrean
elkartzeko 
deia egin dute
Emakumearen Nazioarteko Egunaren harira,
«harreman parekideen» alde lanean jarraitzeko
apustua egin du Bilgune Feministak q4

D25 urteak Kilometroekin ospatuz.Pirritx, Porrotx eta Marimo-
tots pailazoek 25 urte beteko dituzte, eta Kilometroak 2013 ekimenarekin elkarlanean,
Tolosan egingo dute ospakizuna. Kale animazioaz gain, bi emanaldi eskainiko dituzte
Leidor aretoan hilaren 16an. Mozorrotuta joateko eskaria egin dute.q5

Iñaki Artola
Pilotaria

«Gaitasun
berdinekin
jaiotzen ez bagara
ere, pilotaria egin
egiten da»
Elkarrizketa q6

Villabonako
Aizkardi mendi
elkarteak dena
prest du Mendi
Martxarako
Martxoaren 24an izango da,
eta 45. urtea du aurten;
dagoeneko zabaldu dute
izena emateko aukera q3

500 gaztetxo
elkartuko dira
etzi Tolosan,
ibilaldi neurtua
egitekoq7

Peroteko langileek greban
jarraitzea erabaki dute
Adunako Unipapel lantegian mobilizazioak hasi dituzte kaleratua izan
den langileari elkartasuna adierazi eta enpresaren jarrera salatzeko q7

LAN ESKAERAK

Garbiketa eta zaintza zerbi-
tzua.Orduka lan egiteko, espe-
rientzia handiko garbiketa eta
zaintza zerbitzua eskaintzen
dugu. Etxeko garbiketan, plan-
txan, sukaldean eta abarretan
lan egiteko prest. Bestalde, ko-

munitateak, elkarteak, taber-
nak eta antzekoak garbitzeko
eskaintza ere egiten da. Era be-
rean, haurrak zein adineko per-
tsonak zaintzeko zerbitzua ere
eskuragarri dugu. Autoarekin.
Interesatuek, deitu 699 58 91
29 edo 653 72 92 47 telefono
zenbakietara.

G Iragarki laburrak

Etxeko lanak.Etxeko lanetara-
ko edota haurrak zaintzeko,
emakume euskaldun batek
bere burua eskaintzen du. Au-
toa ere badauka, gainera, lanera
joan ahal izateko. Interesa duen
edonork, dei egin dezala zenba-
ki hauetako batera: 943 69 68
82 nahiz 606 52 19 92.

Itzea Urkizu Tolosa

A
diskidetasunezko agu-
rra da salam, abegi
ona adierazteko hitza.
. Kultura eta tradizio

ezberdinen arteko komunikazio-
ari bidea irekitzen diona, beraz.
Horixe da, hain zuzen, Salam, bes-
te kultura batzuei irekitako leihoa
erakusketaren muina: ohitura,
historia eta tradizio ezezagunak
gertuagoko sentiaraztea. 

Esaera arabiar batek omen dio,
ezin maita daitekeela ezagutzen
ez den hori. Casa Libia kultur el-
karteak antolaturiko erakusketa
Tolosaldea Garatzen agentziako
migrazio sailaren eskutik iritsi
da, horrela, Tolosako Aranburu
jauregira, eta hilaren 30era bitar-
te ikusgai izango da. 

Salam egitasmoan leihoek ga-
rrantzia berezia dute, «kanpokoa-
rentzat irekita dagoen leihoaren
metaforak elkar ezagutzearen
kontzeptua biltzen baitu». Hone-
kin batera, erakusketaren bera-
ren muntaketan eta diseinuan
eragin nabarmena dute leihoek. 

Herrietako etxe eta auzoetan
ohikoak diren leihoz leihoko bizi-
lagunen solasaldiek, gainera, el-

kartasun kutsurik ere badute an-
tolatzaileen arabera. 

Bide honetan, leihoa bera era-
bili dute Salam erakusketan,
«nahitaez elkar ulertzera deituta-
ko bi mundu» uztartzeko. Aran-
buru jauregian, beraz, kristau er-
lijioko katedraletako beirazko
leihoak, arte islamiarraren erre-

ferentziak biltzen dituzten mar-
koekin nahasiko dira, «iragana-
ren eta orainaren, eta Ekialdea-
ren eta Mendebaldearen uztartze
harmonikoa lortuz».

Al-Andalusekiko loturak
Mendeak eta mendeak atzera
eginda, musulmanek basamor-
tuan hasitako bidaia jarraitzeko
proposamena egingo dio Salam,
beste kultura batzuei irekitako
leihoa erakusketak, bisitariari.
Modu honetara, askok horren
urruneko kulturatzat dutena be-
ren arbasoetako batzuena izan
zela jakingo dute. 

Panelen bidez antolatu dute,
arduradunek, bisitariaren ibilbi-
dea; norberak ikusiko du, ordea,
nondik nora jo behar duen. «Ate-
rik gabeko espazio honetan, de-
nak ongi etorriak izango dira, eta
espazio libreek elkarrekin har-
monian bizitzeko balio dutela is-
latuko da». 

Horrela, herrialde arabiarren

aspaldiko ohiturak, oraindik ere
bizirik dirautenak, istorioak, ob-
jektuak, kolore eta materialak...
ezagutzeko txokoa prestatu dute
Aranburu jauregiko beheko so-
lairuan. 

Besteak beste, uraren garran-
tzia, erlojuak, basamortuko elika-
gaiak nahiz mendeetan barrena
doinuak aireratu dituzten musi-
ka tresnak ikusi ahal izango dira.
Asteartetik ostiralera bitarte za-
balik izango da, 17:00etatik
20:00etara, eta informazio gehia-
gorako, www.salam-expo.org web
ataria bisita daiteke. 

Kulturen arteko komunikazioa sustatzeko bidea ireki nahi du, Aranburu jauregian hilaren 30era bitarte ikusgai
dagoen ‘Salam’erakusketak, «nahitaez elkar ulertzera deitutako» bi munduren historia uztartuz.

Ezin maita daiteke ezagutzen ez dena

Casa Libiak aurrera eramandako erakusketa Tolosaldea Garatzen agentziaren eskutik iritsi da Tolosara. I. URKIZU

Adiskidetasunezko
agurra da ‘salam’,
abegi ona adierazteko
balio duen hitza

Panelek emango diote
informazioa bisitariari,
arabiar kultura
ezagutarazteko

Arabiar kulturako elementu esanguratsuak daude ikusgai. I. URKIZU



Mikel Iraola Amasa-Villabona

Datorren martxoaren 24an egin-
go den 45. mendi martxarako izen
emate epea ireki du jada Villabo-
nako Aizkardi elkarteak. Aurten-
go ediziorako, Buruntzaldeako
mendiak zeharkatuko dituen
bina ibilbide eratu dituzte: bata,
motza, 22 kilometroko luzerakoa,
eta bestea luzeagoa, 45 kilometro
ingurukoa. Azken hau, gainera,
Euskal Herriko ibilbide luzeko
mendi martxen XII. zirkuiturako
puntuagarria izango da. Bertan
parte hartu ahal izateko 14 urte
izan behar dira gutxienez.    

Goizaldean abiatuko dira ibilal-
di luzean parte hartuko dutenak,
06:30ak aldera. Guztira 2.500 me-
troko desnibela izango duen 45 ki-
lometroko ibilbidea egin beharko
dute partaideek. Villabonatik ha-
sita, Basopeta (300 m), Eskatzu
(512 m), Andatza (560 m), Juana-
soro (330 m), Oria-Lasarte, Guru-
tzeta (165 m), Santa Barbara (239
m), Hernani, Onddi (540 m), Arle-
gor (600 m), Adarra (814 m), Etene-
ta (710 m), Lapurtxulo (590 m),
Leitzaran, eta Mandabieta (250 m)
zeharkatuko dituzte. Antolatzai-
leek, hamar orduko iraupena
izango duela aurreikusi dute.

Ibilbide laburreko parte  har-
tzaileak, berriz, goizeko zortzie-
tan abiatuko dira eta bost orduz

arituko dira ibilian. Bideak, bai-
na, ezaugarri ezberdinak izango
ditu: 22 kilometroko luzera eta
1.100 metroko desnibeleko bidea
egin beharko dute. Villabonan
bertan izango da irteera, eta on-
doren, Lepasoro (105 m), Eskatzu
(512 m), Andatza (560 m), Juana-
soro (330 m), Atxulondo (165 m),
Erdoizta Basoa (370 m), Belkoain
(489 m), eta Basopeta (300 m) igo-
ko dituzte.

Historikoki, parte hartzaileen
gehiengoak, ia %70ak, ibilbide lu-
zerako eman izan du izena, baina
azken urteotan dinamika hau
puskatzen joan da, eta pertsona
kopurua ia berdindu egin da bi
ibilbideetan. Aldaketa hori, adin,
helburu eta prestaketa maila ez-

berdinetako pertsonak parte har-
tzen dutenaren erakusle dela dio-
te antolatzaileek. 

Bestalde, Aizkardik lokal bat
ahalbidetuko du aurreko gauean
bertan lo egin nahi dutenentzat,
edota egunean bertan aldatzeko
arropa utzi behar dutenentzat.
Gainera, ibilbidea burutu ondo-
ren, Olaederra kiroldegian dutxa-
tzeko aukera izango dute. 

Izena emateko hiru modu dau-
de: www..zirkuitua.comwebgune-
an, Aizkardi mendi elkartean (os-
tegunetan, 20.00etatik 22.00eta-
ra), edo egunean bertan, irteeran.
Informazio gehiago eskuratzeko,
649 71 71 82 zenbakira dei egin edo
ibilaldia@aizkardi.com helbide-
ra idatzi daiteke.  

Aizkardi, 45 urte mendiz mendi
Buruntzaldeko mendiak
gurutzatuko dituen 45
kilometrotako ibilbide
luzea, eta 22ko motzago
bat izango dira aurten

Adunako Txulobi Pilota eskolako eta Zizurkilgo
Ziotza elkarteko gazte talde bat, Angelun jokatu-
tako 2013ko Pilotari Ttipi festako finalean izan zi-
ren pasa den larunbatean. Iparralde osoko 200
haurrek parte hartu zuten bertan. Pilota partidak

jokatu ondoren, sari mordoarekin itzuli ziren etxe-
ra. Puntako pilotariak izan ziren sariak banatu zi-
tuztenak: Xala, Gonzalez, Waltary, Ezkurra... Hu-
rrengo urtean, Behar Zana elkarteko gaztetxoak
ere gonbidatuko dituztela aurreratu zuten.HITZA

SARI MORDOAREKIN ANGELUTIK BUELTAN

Irudia qAduna/Zizurkil

Mikel Iraola Zizurkil

Martxoko bigarren larunbatare-
kin batera, Txapel Eguna ospatu-
ko dute bihar arratsaldean Zizur-
kil Goian. Herri giroan parte har-
tze aktiboa duen bizilagun bat
omentzeko helburuarekin sortu
zuten ekimena. 

XX. edizioa izango da aurten-
goa, eta hori aprobetxatuz, aur-
tengo omenduaren txapela, 1994.
urte hartan ekitaldia lehen aldiz
antolatzeaz arduratu zen taldeak
jasoko du. Xabier Oiartzabal
Apaiza izango da talde horren or-
dezkari gisa oroigarria jasoko
duena. 

Arratsaldeko lauetan hasiko
dira ospakizunak, zentroan joka-
tuko den txapeldunen mus lehia-
ketarekin. Zazpietan, trikipoteoa
izango da herriko tabernetan ze-
har, eta ondoren, txapel jaurtike-
ta jokatuko dute. Egunari bukae-
ra borobila emateko, afaria izan-
go da Zentroan bertan. Menua
honakoa izango da: lehen plater
gisa, arrain-zopa; ondoren oiloa
saltsan; postrea, mamia; eta bu-
kaeran kafea eta kopa. Afariko
salneurria 19 eurokoa izango da.

Afal ondorenean etorriko da
omenaldirako tartea. Iazko edi-
zioko txapeldunak, Miguel Mari
Zurutuza Potxolok, jarriko dio
txapela Xabier Oiartzabali, egu-
na martxan jartzea erabaki zuten
pertsonen izenean. 
1tolosaldean@hitza.info

Biharko XX.
Txapel Egunak
lehen edizioko
antolatzaileak
omenduko ditu 

Xabier Oiartzabal
‘Apaiza’k jasoko du
txapela 1994an lehen
aldiz antolatu zuten
taldearen izenean

Jendetza ugari biltzen da goizaldean Villabonako irteeran. HITZA

IBILBIDE LUZEA

pLuzera.45 kilometro.
pDesnibela. 2.500 metro.
pIraupena.10 ordu.
pIrteera ordua. 06.30.
pIbilbidea. Villabona, Basope-
ta, Eskatzu, Andatza, Juanaso-
ro, Lasarte, Gurutzeta, Santa
Barbara, Hernani, Onddi, Arle-
gor, Adarra, Eteneta, Lapurtxu-
lo, Leitzaran, Mandabieta  eta
Villabona.

IBILBIDE LABURRA

pLuzera.22 kilometro.
pDesnibela. 1.100 metro.
pIraupena.5 ordu.
pIrteera ordua. 08.00.
pIbilbidea. Villabona,Lepaso-
ro,Eskatzu,Andatza,Juanasoro,
Atxulondo,Erdoizta Basoa,Bel-
koain,Basopeta eta Villabona.

GEzaugarriak

‹ Villabona-Aiztondo

Itzea Urkizu Tolosa

Martxoaren 8ak hamaika eta bat
efemeride biltzen ditu; Emaku-
meen Nazioarteko Eguna da, or-
dea, gaurko eguna egutegian na-
barmen egiten duena. 1908ko
martxoaren 8an 146 emakume hil
ziren AEBtan, New York-eko lan-
tegi batean. Soldata eskasak eta
lan baldintza txarrak zirela me-
dio, protesta egiteko elkartu ziren
emakume langile haiek; suzko
bonbak jaurti zizkieten, ordea,
izugarrizko sutea eraginez. 

Duela ehun urte gertatu zen
haren ondotik, gizartean erro-
tzen ari den eguna da Emakume-
aren Nazioarteko Egunarena, eta
horren erakusle dira, Tolosalde-
an eta Leitzaldean honen harira
antolaturiko hainbat jarduera,
ospakizun eta aldarrikapen. 

Norbere eskubideen alde pro-
testa egiteko hainbat baliabide
erabil daitezke, eta artea aukera-
tu dute, besteak beste, Tolosako
Emakume artisten taldeko kide-
ek, Aurrez Aurre erakusketan.
Margolan, collage, eskultura zein
argazki formatuan, gaur egungo

emakumeen kezka, beldur, gogo
eta aldarrikapenei forma eman
diete horrela. 

Jendarte eredu berrien bila
Ospakizunez gain, ordea, egune-
roko bizitzan benetan kezkaga-
rriak suerta daitezkeen egoeren
inguruko gogoeta egin du, mar-

txoaren 8aren harira, Bilgune Fe-
ministak. Besteak beste, «harre-
man eredu justu eta parekideen
alde» egin behar dela uste dute,

bide horri jarraituz «jendarte ere-
du berri baten bila».  

Gaur egungo krisi egoeraren
sorburua «sistema kapitalista pa-
triarkala» dela nabarmendu
dute, eta Euskal Herriari begira
jarriz, bertako egoera sozioeko-
nomikoaren gainbehera azpima-
rratzekoa iruditzen zaie; murriz-
ketak, lan nahiz hezkuntza erre-
formak edo etxebizitza
eskubidearen urraketak aipatu
dituzte. 

Honek guztiak, ordea, gizarte
osoari baino areago, emakumeei
bereziki eragiten diola salatu du
Bilgune Feministak: «Jendarteak
ezartzen dizkigun funtzioak dire-
la eta, emakumeoi zuzenean eta
era lazgarriagoan eragin digute
murrizketa hauek. Izan ere, lan
merkatutik kanpoko lanak egite-
rakoan, behar hauek enplegu
gisa ulertzen ez direnez, inoiz ez

Aurrez aurre
begiratu
beldurrari
‘Aurrez Aurre’erakusketak emakumeen arte
lanak bildu ditu, euren beldur eta kezkak
plazaratu eta gainditzeko helburuz

Bilgune Feministak jendarte eredu berri
baten alde egin du, martxoaren 8aren harira

Emakumeen eguneroko bizipen eta kezkak islatzen dituzte hainbat artelanek. I. URKIZU

Hainbat arte adierazpenez goza daiteke Aranburu jauregian. I. URKIZU

Emakumearen Nazioarteko Eguna D

zaie balio ekonomikorik aitortu
izan».

Hitz batean, krisi honen ondo-
rioek beldurra sortzen dutela dio-
te: «Baina emakumeok argi dugu,
beldurrarekin hausteko modurik
hoberena, bakarrik ez sentitzea
dela: elkartu eta erantzun kolek-
tiboak eraiki behar dira». 

Horrela, norberaren bizitzak,
beharrak eta nahiak erdigunean
kokatuko dituen ereduen bila
joan beharra azpimarratu dute:
«Jabetza kolektiboan oinarrituz,

lanaren banaketa erreala eta per-
tsonen arteko diferentziak gain-
balio gisa hartuko dituen bizi ere-
dua sortu nahi dugu». 

Bide honi jarraituz, emakume-
en eta herriaren burujabetza lor-
tzeko lanean jarraituko dutela
azaldu dute, eta horretarako deia
egin ere bai: «Elkarlanaren alde-
ko deia egin nahi dugu, eta femi-
nismoa bera alternatiba gisa uler-
tuz, jarrai dezagun eskubideen al-
deko borrokan».
1tolosa@hitza.info

Tolosaldeko eta
Leitzaldeko hainbat
herritan ospatuko dute
martxoaren 8a

Tolosako Emakume
artisten taldeko kideek
sortu dituzte ‘Aurrez
Aurre’ko artelanak

Krisi ekonomikoak
emakumeei zuzenean
eragiten diela salatu
du Bilgune Feministak



Imanol Garcia Landa Tolosa

Kolorez beteko dira Tolosako ka-
leak hilaren 16an. Pirritx, Porrotx
eta Marimotots pailazoek bere 25.
urteurrena ospatuko dute larun-
bat horretan, Kilometroak 2013
ekimenarekin elkarlanean. Goi-
zean kalean izango dira pailazo-
ak, giro alaian, Dinbi-Banda batu-
kada, Bonberenea Txaranga eta
dantzariekin batera. 10:30ean el-
kartuko dira Trianguloa plazan.
«Bai haur, gazte, heldu nahiz za-
harrek kolorea eman behar diogu
egun polit honi», azaldu du Unai
Igartua Kilometroak 2013ko koor-
dinatzaileak. «Beraz, lotsak alde
batera utziz, guzti guztiok berta-
ra txilabaz edo mozorroturik etor-
tzea eskatzen dizuegu».

Kaleak girotzeaz gain, pailazo
taldeak bi saio eskainiko ditu Lei-
dor aretoan, 12:00etan eta
17:00etan. Ikuskizunari Sentitu,
pentsatu, ekin izena jarri diote.
Bertara ere mozorroturik joateko
eskatu dute Pirritxek ikusleei.
Gainera, saio horiek grabatu
egingo dituzte. Ikuskizunetara jo-
ateko sarrerak Leidor aretoko
leihatilan eskuratu daitezke zaz-
pi euroren truke.

Egun horretan pailazo taldeak
Amona Josefinaren 100. urtebete-
tzea ere ospatuko du, eta horreta-
rako 25 urte hauetan euren isto-
rioetan parte hartu duten hain-
bat pertsonaia izango dira:
Kintxo Barrilete, Anakleto, ga-
musinoak... 

Bestalde, atzo egun berezia
izan zuten Laskorain ikastolako
Sakramentinoen eraikinean.
Izan ere, pailazoen urteurren fes-
taren inguruko agerraldiaren au-
rretik, Pirritx eta Patakon ikaste-
txeko zenbait geletan izan ziren
bisita egiten, haurren gozamene-
rako.

Pirritx, Porrotx eta Marimototsek 
25. urteurrena ospatuko dute Tolosan
Kilometroak 2013rekin
elkarlanean antolatu
dute, hilaren 16rako, eta
kale animazioa eta bi
emanaldi egingo dituzte

Pirritx eta Patakon Laskorain ikastolako zenbait geletan izan ziren, atzo goizean. I.G.L.

‹ Tolosaldea

Emakumearen eguna
ospatzeko, afaria, gaur

BALIARRAIN ›Emakumearen
Nazioarteko Eguna dela eta,
Zartagi jatetxean afaria egingo
dute herriko emakumeek
21.00etan. Joan nahi duenak,
izena emateko aukera du gaur
eguerdira bitarte.

Hurban Kitting-a
azkenean gaur egingo da

VILLABONA›Bihar egitekoa zen
Hurban Kitting-a, egunez alda-
tu, eta azkenean gaur arratsal-
dean bertan egingo da,
17.00etan Errebote plazan.

Biga enkantea egingo da
bihar ferialekuan

TOLOSA ›Gipuzkoako Foru
Aldundiak antolatuta, biga
enkantea egingo da bihar
11:00etatik aurrera Tolosako
ferialekuan. Enkantean izango
diren animaliak, Frisoia (ernal
dauden bigak) eta zortzi hilabe-
tetik gorako Pirenaiko, Limusin
eta Blonda arrazako bigak izan-
go dira.

Udal banden kontzertua,
bihar, Uzturre egoitzan

TOLOSA ›Tolosako Musika
Bandak eta Udal Txistulari Ban-
dak, kontzertua eskainiko dute
bihar, 17:00etan Uzturre Geron-
tologikokoan. Txistulariak izan-
go dira lehenak, eta ondoren,
bandak, pasodoble eta erritmo
latinoz osatutako errepertorioa
eskainiko du.

Sahatsa dantza taldearen
emanaldia, bihar gauean

VILLABONA ›Azkoitia eta
Azpeitiako dantzariz osatutako
Sahatsa dantza taldeak, dan-
tza tradizional eta berriak
uztartzen dituen Bideko Senti-
penak izeneko emanaldia
eskainiko du bihar Olaederra
kiroldegian, 22.30ean. Sarrerak
eskuratzeko bi modu daude:
leihatilan bertan (6 euro) edo
udalaren webgunean (5 euro).

DLaburrak

I. Garcia Landa Tolosa

Tolosako Laskorain ikastola eta
Tolosa Zero Zabor taldea elkarla-
nean ari dira Kilometroak «zero
zabor ereduaren isla» izan dadin.
Elkarlanaren emaitza izan da Ki-
lometroak 2013 ekimenak inaute-
rietan jarritako taberna-jatetxe
zerbitzuan egindako hondakinen
kudeaketa. Tolosa Zero Zaborrek
zoriondu egin ditu taberna-jate-
txean lan egin zutenak: «Horren-
beste bazkari, horrenbeste edari,
horrenbeste jende eta lan eman
duen taberna-jatetxean hondaki-
nak horrelako txukun eta ongi be-
reiztuta aurkitzea eta bereziki

hondakin organikoak horrelako
kalitatez topatzea zoriontzekoa
da».

Tolosa Zero Zaborretik bi
erronka bota zituzten Kilometro-
etako garbitasun eta ingurume-
neko batzordean: organikoa be-
reiztu eta konpostatzea, eta hon-
dakinak behar bezala gaika
banandu eta dagokion tokian
bota edo uztea. Zehatz neurtu du-
ten hondakin bakarra organikoa
izan da: 170 kilo hondakin kon-
postagailura eraman zituzten,
eta hauek kilometroekin batera
konpost eginda ateratzeko asmoa
dute. Hondakin organikoa kon-
postatzeaz Tolosa Zero Zabor tal-
dea arduratu da. 

Bestalde, gutxi gorabeherako
kalkulua eginez, hondakinen he-
ren bat errefus moduan nahasiko
edukiontzira joan dela azaldu
dute. «Hori gure gizartean gerta-
tzen denaren justu kontrako
emaitza da, hau da, Kilometroeta-

ko tabernan gaika %66a bildu da,
eta nahasian %33. Tolosako bilke-
taren datuak gaika %32a eta na-
hasian %68a dira», diote Tolosa
Zero Zaborretik.

Tolosa Zero Zaborreko ordez-
kariren bat ia egunero goizean
goiz garbitasuneko kideekin Kilo-
metroetako tabernara joaten ze-
nean, «irudi eskanlagarriak» aur-
kitu zituztela azaldu dute, «festa-
ren ondorio lazgarria» zen irudia:
«Plastikozko erabilera bakarreko
edalontziak, beirazko botilak,
mozorroen zatiak, janari onda-
rrak... eta abar zikinkeria lurretik
barrena zabalduta eta nahastu-
rik». Horren «bestelako irudia»
eman zutela uste dute Kilometro-
etako tabernan: «Hondakinak
gaika txukun-txukun sailkatuz
eta inauteriak pasa bitartean gor-
deaz». Egindako lanak are gehia-
go indartu ditu «ongi eginiko la-
nak beti merezi duenaren me-
zuan».

Kilometroetako tabernan egindako
hondakin bilketa zoriondu dute
Inauterietako taberna
zerbitzuan egindako
hondakin kudeaketaren
balantzea egin du
Tolosa Zero Zaborrek 



Julen Telleria Alegia

Lehendabiziko agurretik igar-
tzen zaio Iñaki Artolari (Alegia,
1994) mutil sanoa dela. Pilotarako
bakarrik ez, kontutarako ere be-
rezko erreztasuna dauka. Gaztea,
baina oinak lurrean ondo jarrita-
koa.

Donostiako Filosofia fakultate-
an pilotari bakarra da Artola.
Frontoian, berriz, filosofia ikasle
bakarra. Biak ondo uztartuz, tar-
teka, bertsotarako ere hartzen du
beta.
Probatutako kirol guztien artean,pi-
lota aukeratu zenuen.Zergatik?
Txikitan, anaiagatik hasiko nin-
tzen, ziurrenik. Bera pilotan ari-
tzen zen, eta ni futbolean eta es-
kubaloian ere ibiltzen nintzen
arren, igande goizetako gure pla-
na frontoikoa izaten zen. Hasi, ho-
rrela hasi nintzen, eta gerora ere
horri eutsi diot, horixe baita
gehien gustatzen zaidana.
Ez da atletismoan Espainiako txa-
peldunorde izandako pilotari asko
egongo.
Gure soinketako irakaslea oso
atletismozalea zen, eta beti saia-
tzen zen ikasleak bere eremura
eramaten. Hala, froga bat egitera
eraman ninduen Berazubira, eta
uste baino emaitza hobeak esku-
ratuta, txapelketetan hasi nin-
tzen. Espainiakoan, bigarren
egin nuen jauzi hirukoitzean,
nahiz eta zenbateko saltoa egin

nuen ere  ez dakidan. Esperien-
tzia ustekabekoa izan zen, arra-
roa baina ederra aldi berean.
Betidanik izan duzu frontoirako joe-
ra.Pilotaria,jaio ala egin egiten da?
Zaharrenei beti entzun izan diet,
pilotaria jaio egiten dela, bertso-
laria bezala. Noski, argi daukat
denok ez garela gaitasun berdine-
kin jaiotzen, baina zalantzarik
gabe, pilotaria egin egiten da. Goi
mailan aritzen direnek, adibidez,
asko dute berezkotik ere, baina
gure mailan gehien nabaritzen
dena egindako lana izaten da.
Jende askorekin osatu izan duzu bi-
kotea.Anaiarekin jokatu ez izanaren
arantzarik baduzu?
Ba, egia esateko, bai. Beti komen-
tatu izan dugu elkarrekin ibiliko
ginela herri txikietako partidak
jokatzen, eta ondoren parranda
ederrak egingo genituela ere bai.
Nik afizionatuetara salto egin
nuenean, ordea, anaiak pilota
utzi zuen, eta ez dugu elkarrekin
jokatzeko aukerarik izan. Hala
ere, oraindik badut bera konben-
tzitzeko asmoa.
Aurrelaria izanda, atzeko koadroak
ere probatu izan dituzu. Aurrean edo
atzean,non aritzen zara erosoen?
16 urtera arte, bi postuetan jokatu
izan dut, tokatzen zitzaidan biko-
tearen arabera. Baina adin horre-
tan, bat edo beste aukeratu beha-
rra iritsi zen, eta aurrelari izatea
erabaki nuen. Betidanik gustatu
izan zait aurrean jokatzea, eta ho-

rregatik, ez dut erabaki horren
damurik. 
Noiz hasi zinen profesionalekin en-
trenatzen?
Duela pare bat urte hasi nintzen,
entrenatzeko hiru elkartu eta
laugarren bat behar izaten zute-
netan. Oso tarteka bazen ere, se-
kulako ilusioa egiten zidan nagu-

siekin aritzeak. Orain, ilusio ber-
berarekin, astean behin bederen
entrenatzen dut haiekin.
Zer moduzko esperientzia da goi
mailako pilotariekin aritzearena?
Niretzat dena da desberdina. Pilo-
tak azkarrago ibiltzen dira, haien
jokoa biziagoa da eta entrena-
menduak gogorragoak dira. Hala

ere, ni beti saiatzen naiz ematen
dizkidaten aukerak aprobetxa-
tzen, eta momentuz, asko ari naiz
ikasten.
Aldageletako gazteena izanda, nola
tratatzen zaituzte nagusiek?
Oso ondo. Batez ere, inguruko pi-
lotariekin aritzen naiz, Saralegi,
Olaetxea eta konpainiarekin, eta
eskerrak emateko moduan naiz.
Izan ere, ahal duten neurrian beti
saiatzen dira aholkuak ematen
eta dakitena erakusten. Ez dau-
kat kexatzeko motiborik.
Etor Mendiarekin prestaketa fisikoa
egiten ere aritzen zara.Zer moduz?
Duela gutxi hasi ginen horretan,
eta oso gustura gabiltza. Astean
behin elkartzen gara berarekin,
eta horrez gain, idatziz bidaltzen
digu egunero egin beharrekoa.
Saiatzen gara txintxo-txintxo be-
tetzen, gaur egun ez baita nahi-
koa frontoian egindako lana ba-
karrik.

Pilotarako duzun afiziotik egin nahi-
ko zenuke zure ofizioa?
Noski, aukera izanez gero, gusta-
tuko litzaidake pilotatik bizitzea.
Baina ofizioa hori izanda ere, ni-
retzat garrantzitsuena afizioa
mantentzea da. Pilotan jokatuz
gozatzea da nire helburua, edo-
zein mailatan.Debutatzeko auke-
ra ematen badidate, opari eder
bat izango da niretzat. 
Ondo uztartzen al dituzu entrena-
mentuak filosofia ikasketekin?
Momentuz, ez dut inolako arazo-
rik. Gainera, irakasleek ere asko
laguntzen didate. Egunero egiten
dut Alegiatik Donostiarako joan-
etorria, eta gustura nabil.
Bertsotarako ere ba omen duzu eto-
rria.
Hori esan duenak ez nau askotan
entzun [barreak]. Baina bai, azke-
naldian bertso eskola utzi xamar
badaukat ere,  gustatzen zait ho-
rretarako denbora hartzea.

Iñaki Artola qPilotaria

Afizionatu mailan jokatzen duen arren,
astero egiten ditu entrenamenduak
Asegarceko pilotariekin. Profesionaletan
debuta egitearekin itsutu gabe bizi da.

«Pilotan
jokatuz
gozatzea da 
nire helburua»

J. TELLERIA

«Debutatzeko aukera
ematen badidate,
opari eder bat izango
da niretzat»

Alegialdea › 

Iñigo Terradillos Zizurkil

Zizurkilgo Huyck Wangner (le-
hengo Perot) lantegiko langileek
greban jarraitzea erabaki dute,
bai behintzat, «bermeak izan
arte». Mikel Zabaleta ELAko or-
dezkariak adierazi duenaren ara-
bera, langileek ez dituzte orain-
dik 75 langile kaleratzea aurrei-
kusten zuen enplegu erregulazio
espedientea erretiratzeko arra-

zoiak ezagutzen: «Multinaziona-
lak espedientea atzera bota duela
baino ez zaigu jakinarazi, eta guri
ez digute inolako azalpenik
eman».

Alemaniako multinazionala-
ren zuzendaritzak herenegun
prentsara igorritako oharrean Zi-
zurkilgo lantegia «ez dela bidera-
garria» berresten du, eta beste
erregulazio espediente bat mar-
txan jartzeko asmoa agertu, «lan-
gileekin akordioa lortu, eta au-
rreikusitako enplegu murrizke-
ten eraginak ahalik eta gehien
leuntze aldera». Zabaletaren ara-
bera, beste erregulazio prozesu
bat martxan jartzea «nahiko za-
bala» izan daiteke, eta langileei
gehiago zehaztu diezaieten zain

daude. Ildo horretatik, lantegia-
rekin jarraitzeko asmoa badute
eurekin egongo direla, baina, al-
diz, lantegia ixteko asmoarekin
jarraitzen badute borrokan ja-
rraituko dutela adierazi du.

Enpresak negoziazio proze-
suan euren jarrera «erabat mal-
gua» izan dela, «langileak berriro
kokatzeko programa» eskaini
zuela eta kaleratze baldintzak «le-
gediak arautzen dituenak baino
hobeak» zirela azaldu du. Horren
aurrean, adierazpen horietako
batzuk «ez direla egiak edo xehe-
tasunak behar dituztela» dio Za-
baletak: «Langileak berriro koka-
tzeko programa esaten dutenean,
esaterako, 75 langiletik 5 baino ez
zituzten kokatzea aurreikusten».

Grebarekin jarraituko dute
Huyck Wangner-eko langileek
Enpresak ez die
langileei oraindik
azaldu zergatik atzera
bota duen enplegu
erregulazio espedientea

‹ Tolosaldea eta Leitzaldea
2013ko martxoaren 8a, ostirala tolosaldeko eta leitzaldeko hitza 7

Adunako Unipapel lantegian protestei ekin zieten
atzo, kaleratua izan berri den langileari elkartasu-
na adierazteko. Halaber, astebetez eta bai goizez
bai eta arratsaldez ere egingo dituzten bi orduko
etenaldi eta elkarretaratze horiekin, enpresaren
jarrerarekin ez daudela ados erakutsi nahi dute.

Juanjo Ezeiza lantegiko enpresa batzordeko kide-
ak azaldutakoaren arabera, «zentzurik gabeko
kaleratzea» izan da, «arrazoirik gabekoa, ez du
arazorik konpontzen», eta lankidea lanera itzul-
tzea eskatzen dute. Datorren asteko batzarrean
erabakiko dituzte hartuko dituzten neurriak.HITZA

PROTESTA LANGILE BATEN KALERATZEAGATIK

Irudia qAduna

I. Terradillos Tolosa

Gipuzkoako Mendizale Federa-
zioak antolatuta, Eskolarteko
XXVI. Mendi Lehiaketa egingo
dute igandean, hilaren 10ean, Pa-
sai-Antxon, Tolosan, Orion, Mu-
trikun eta Ordizian. Tolosan egin-
go duten ibilaldi neurtuaren ar-
duraduna Alpino Uzturre mendi
elkartea izango da. 

Mendi elkartetik adierazi dute-
nez, 500 gaztetxo inguru elkartu-
ko dira igandean. Bi ibilbide izan-
go dituzte aukeran mendizaleek,
motza eta luzea, eta hirutik boste-
ra bitarteko taldetan egin behar-
ko da. Izen-ematea ikastetxeen bi-
tartez edota Alpino Uzturreren
(943 65 27 89, alpinouzturre@hot-
mail.com) bidez egin ahalko da,
eta gaur izango da azken eguna.

Eskolarteko ibilaldi
neurtua egingo dute
igandean, Tolosan

Misio Astea antolatu dute
datorren asterako  

IBARRA ›Ibarratik Misio Talde-
ak Misio Astea ospatuko du
datorren astean. Martxoaren
13an proiektuen aurkezpena
egingo du, 20:00etan, parrokiko
lokaletan. Martxoaren 16an eliz-
barrutiko haur misiolarien topa-
keta egingo dute, eta martxoa-
ren 17an, misio ospakizuna.

Gazteak animatu dituzte
zuhaitzak landatzera

BELAUNTZA ›Zuhaitz eguna
ospatuko dute bihar, Belaun-
tzan. 10:00etan udaletxe ingu-
ruan elkartuko dira, eta zuhai-
tzak landatu ostean
hamaiketakoa egingo dute
Martintxo elkartean. Udalak
bereziki gaztetxoak animatu
ditu parte har dezaten.

‘Luze’ finalerako txartela
lortzeko lehian, Elizondon 

LEITZA ›Nafarroako Bertsolari
Txapelketako azken finalaurre-
koa jokatuko dute bihar, Elizon-
don, 17:30ean hasita. Migel Mari
Elosegi Luze leitzarrarekin bate-
ra, Julen Zelaieta, Aimar Karrika,
Oier Lakuntza, Xabi Maia eta
Saioa Alkaiza ariko dira.

DLaburrak Atez atekoaren alde
argazki erraldoia, bihar

ANOETA ›Atez atekoaren alde-
ko kanpaina jarri dute martxan
Anoetan, eta lehen ekimena
bihar izango da. Hain zuzen ere,
argazki erraldoia egingo dute,
atez atekoaren sistemaren alde
dauden herritar eta herri eragi-
leekin. Deialdia Anoetako Uda-
lak, Anoetako Sortuk eta Anoe-
ta Zero Zabor taldeak egin du.
11:00etan aterako dute argaz-
kia, Anoetako plazan.

Gipuzkoako Binakako
Trinkete txapelketa Iruran 

IRURA ›Irurako Ametsa Trinke-
teak Eskuz Binakako Gipuzkoa-
ko Trinteke Txapelketako fina-
lak hartuko ditu bihar,
16:00etatik aurrera. Kadeteak,
jubenilak, nagusien bigarren
maila eta nagusien lehenengo
mailako partidak izango dira.

Korrika eguna izango da
bihar arratsaldean Ibarran 

IBARRA ›Korrika batzordeak
antolatuta, Korrika eguna ospa-
tuko dute bihar, Ibarran.
17:00etan sokatira eta haur
jolasak izango dira, 18:00etan
txapel jaurtiketa, 18:30ean txa-
ranga, 19:00etan pintxoen sal-
menta eta 19:45ean Erromeria.
Korrikako materiala ere salgai
jarriko dute.

2 Agenda

GAUR

MUSIKA
pTolosa.Bonberenean,
22:30etik aurrera, bihar, Balerdi
Balerdi eta Izaki Gardenak tal-
deak igoko dira taula gainera.
Sarrera, 8 euro ordaindu behar-
ko da.
DEIALDIAK
pTolosa. Ez da kasualitatea
ikuskizuna izango da, gaur,
20:30ean, Leidorren. Bertsoa
eta mus¡ka uztartuko dituzte
Emakumearen Nazioarteko
Egunaren harira antolatu da.
pIbarra. Bihar, hilak 9, Korrika
eguna ospatuko dute, Ibarran.
17:00etan, Sokatira txapelketa
jokatuko da kiroldegian, eta
ordu berean, haur jolasak izan-

2 Farmaziak

GAUR

pTolosa.Egunekoa: Olarreaga,
I.Korreo kalea rria kalea,2.
Telefonoa: 943 67 01 28.
Gauekoa: Etxebeste,J.M.Gerni-
kako Arbolaren lorategiak,3.
Telefonoa: 943 65 10 40.
pLekunberri.Azpiroz, M.A. Ara-
lar Kalea, 43. Telefonoa: 112.

BIHAR

pTolosa.Egunekoa eta gaue-
koa: Azpiroz,L.Amarotz auzoa,
9.Telefonoa: 943 67 51 18.
pLekunberri.Azpiroz, M.A. Ara-
lar Kalea, 43. Telefonoa: 112.

ETZI

pIbarra.Egunekoa eta gauekoa:
Lejeune,L.Euskal Herria kalea,
46.Telefonoa: 943 67 32 74.
pLekunberri.Azpiroz, M.A. Ara-
lar Kalea, 43. Telefonoa: 112.

ETZIDAMU

pIbarra.Egunekoa eta gauekoa:
Lejeune,L.Euskal Herria kalea,
46.Telefonoa: 943 67 32 74.
pLeitza.Erbiti, O. Lizarraga ka-
lea, 7. Telefonoa: 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

go dira. 18:00etan, txapel jaurti-
keta; 18:30ean, Loatzo musika
eskolaren txaranga; 19:00etan
pintxo salmenta izango da, eta
19:45ean, erromeria.
ZINEMA
pAmasa-Villabona.Bihar,
22:00etan, eta igandean
19:30ean, Lincoln filma eskaini-
ko dute, Gurean. Igandean,
17:00etan, Asterix&Obelix ikus-
teko aukera izango da.
pTolosa.Bihar, 19:30ean, Lei-
dorren El Capital filma izango
da, eta 22:30ean, El lado bueno
de las cosas eskainiko dute.
Igandean, 17:00etan, Blackie
eta Kanuto euskarazko filma
ikusteko aukera izango da.
19:30ean eta 22:00etan, El lado
bueno de las cosas izango da.

Urte askoan!
Aitonak pasata, eta Leirek gaur urteak. Muxu asko biei, eta 

batez ere Eñauten partetik!

2 Agurrak

Urte askoan!
Maria Balerdi Lima (Ugarte). Gaur
2 urte! Zorionak eta muxu asko,

etxeko guztien partetik eta
bereziki izeba Sagrario.

Aurtengo Inauterietako Argazki Lehiaketako saria Arantza Amona-
rrizek ateratako argazkiarentzat izan da. Astelenita egunean zezen
plazan izan zen, eta konfetien bainua hartu zuen haurrari atera zion
argazkia. Lehiaketan parte hartzeak saria du, eta kasu honetan,
Amonarrizek beste lagun batekin batera Hernialdeko Elketa jate-
txeko otorduaz gozatzeko aukera izango du. Gero eta gutxiago ge-
ratzen da 2014eko inauteriak iristeko. ARANTZA AMONARRIZ

KONFETIAK IRABAZLE

Inauterietako Argazki Lehiaketaq

Zorionak Sara!
Bihar 3 urte!Muxurik goxoena

Laia, Iera, aitatxo eta amatxoren
partetik. Pila-pila maite zaitugu!


